
Abstract: 

Russia emerged as the successor to Tsarist rule and later became the representative center 

of the Soviet Union. From 1721 to 1917, the Russian Empire remained one of the worldôs 

largest integrated empires, extending from the Arctic Ocean to the Black Sea and from the 

Baltic Sea to the Pacific Ocean. Historically, it was regarded as the second largest 

contiguous empire after the Mongol Empire and the third largest country in the world after 

British-controlled India and Qing China. Between 1440 and 1480, Russian territories 

remained under Mongol and Tatar influence; however, several historians argue that 

Russian principalities also formed military alliances with these powers due to their 

fragmented political structure and inability to resist external aggression independently. 

The decline of Tsarist rule culminated in the revolutionary upheavals of the early twentieth 

century. The autocratic government of Tsar Nicholas II collapsed under severe political, 

economic, and social pressures, paving the way for the Russian Revolution. Under the 

leadership of Vladimir Lenin, the Bolshevik Party initiated a socialist revolution in 1917, 

resulting in the establishment of the Soviet state. The Tsarist system had been marked by 

feudal backwardness, agrarian exploitation, and the concentration of absolute power in 

the hands of the Tsar.  

ء تک قائم رہنے والی سلطنت تھی۔ تاریخ عالم میں یہ منگول    1917ء سے    1721روس زار شاہی کی جانشین اور سوویت اتحاد کی نمائندہ  

 لے  سلطنت کے بعد دوسری بڑی مربوط سلطنت کے طور پر موجود تھی۔ اس کی سرحدیں بحر منجمد شمالی سے بحیرہ اسود اور مغرب میں بحیرہ بالڈک سے

 الکاہل تک وسیع تھیں۔ یہ ملک برطانیہ کے زیر قبضہ ہندوستان اور چنگ دور کے چین کے بعد دنیا کا تیسرا بڑا ملک شمار ہوتا تھا ۔  کر بحر

ء تک منگول اور تاتاری بھی قابض رہے۔ بعض تاریخ دانوں کی رائے میں منگولوں اور تاتاریوں کے ساتھ  1480ء سے    1۴40روس پر  

کی جارحیت کا مقابلہ  روسی ریاستوں نے فوجی اتحاد بنا رکھا تھا کیونکہ اس وقت روس کئی چھوٹی چھوٹی ریاستوں پر مشتمل تھا۔ یہ ریاستیں بیرونی حملہ آوروں 

  قاصر تھیں ۔ کرنے سے

ء میں لینن کی قیادت میں با لشویک انقلاب،   1917شہنشاہ زار کی حکومت کے خلاف انقلاب جس کی وجہ سے نکولسن دوئم کا خاتمہ ہوگیا۔  

ہموار کرنے  ب کی راہ  بالشویک پارٹی نے بر پا کیا جس کے بعد متحدہ سوویت یونین کی بنیاد رکھی گئی۔ یہ انقلاب پوری دینا پر اپنے اثرات چھوڑ گیا اس انقلا 

 "زرعی بیگار" کے ذریعے  والا "زار" دور کا پسماندہ اور جاگیر دارانہ معاشرہ تھا۔ زار ملک کے سیاہ وسفید کا مالک تھا۔ ملک کا معاشرہ زرعی تھا اور کسانوں کا 

مزدوروں کے حقوق پامال کیے جاتے تھے۔  استحصال کیا جاتا تھا۔ انیسویں صدی میں روس میں صنعت کاری کا آغاز ہوا لیکن سرمایہ دارانہ نظام میں  

 مزدوروں نے اپنے حقوق کےلیے ہڑتالیں اور جلسے جلوس شروع کردیے۔ عوامی بے چینی بڑھی تو مزدورں نےاقتدار پر قبضہ کر لیا۔ زار سے تخت

یک انقلاب کی شکل اختیار کر گیا۔ محنت کشوں  چھین لیا آمرانہ طرز حکومت، اقتصادی کمزوری اور بدعنوانی عوامی غیض وغضب کا موجب بنی جو با لآخر ا

ریاست    اور کسانوں کی حمایت کے ساتھ لینن نے روس میں سوشلسٹ انقلاب برپا کر دیا۔ اس انقلاب کے نتیجے میں یونائٹیڈ سوشلسٹ سو ویت یونین کی

 کو دنیا کی دوسری عظیم طاقت بنا

 

ی ت

 

ش
مع
  دیا۔ وجود میں آگئی جس نے مختصر وقت میں ایک تباہ حال 

ی کی قیادت میں پہلی بار ایک مزدور ریاست   102"روس کا سوشلسٹ انقلاب انسانی تاریخ کا عظیم ترین واقعہ ہے۔ جب آج سے 

شک

 

ئ

سال قبل لینن اور ٹرا

کی بنیاد رکھی گئی اور انسانی تاریخ میں پہلی بار اکثریت کی حکومت قائم ہوئی۔ "

 (۹۴ )

 

ء تک دنیا کی ایک عظیم    1991سوویت یونین کے اشتراکی انقلاب کی مخالفت امریکہ اور مغربی یورپ نے کی۔ روسی سوشلسٹ ریاست  

ء   1991ء کچھ ریاستیں سوویت اتحاد سے علیحدہ ہوگئیں اور  ۱۹۹۱طاقت کے طور پر موجود رہی لیکن آہستہ آہستہ اس کی جغرافیائی حدیں ٹوٹنے لگیں۔  

 میں سوویت اتحاد وتحلیل ہوگیا اور تمام ریاستیں آزاد ہوگئیں ۔ 

جغرافیہ اور تاریخ کی طرح روسی تہذیب وثقافت بھی بہت وسعت اور قدامت کی کی حامل ہے روسی ثقافت کے کچھ نمایاں پہلو اس طرح  

 کر چکا ہے۔ ہیں: روسی مشروبات ووڈکا بہت معروف ہے۔ روس بھر میں مقامی واڈ کا ان کی ثقافت کو زندہ رکھنے کا سبب ہے جو قومی الکوحل کا درجہ حاصل

ایک  وسی جشن اس کے بغیر نا مکمل ہوتے ہیں۔ روسی آبادی میں اکثریت کا مذہب عیسائی ہے۔ اسی مناسبت سے رو س میں دو اہم ترین تہواروں میں  ر

جشن کا    "ایسٹر " کا تہوار ہے جو نہایت جوش و خروش سے منایا جاتا ہے۔ روس میں کرسمس کے تہوار میں چرچ کی خدمات لی جاتی ہیں۔ باقاعدہ طور پر

تی  اہتمام کیا جاتا ہے۔ کرسمس کے ساتھ ہی نئے سال کو نہایت گرمجوشی سے خوش آمدید کہا جاتا ہے۔ روسی حکومت کی طرف سے خصوصی چھٹی دی جا 

 ہے۔ مختلف کھانوں، آتش بازی، کنسرٹ کے ساتھ عوامی اور نجی سطح پر نیا سا ل منایا جاتا ہے ۔ 

روسی ثقافت و تاریخ میں سرخ رنگ بہت اہمیت کا حامل ہے۔ سرخ کےلیے روسی لفظ "کراس"ماضی میں رائج تھا۔ آج "کراستی" استعمال  

بصورتی کی  ہوتا ہے۔ یہ رنگ کمیونزم کی علامت کے طور پر بھی استعمال ہوتا تھا۔ روسی لوگ اپنے محبوبوں کو سرخ گلابیاں بھی کہتے ہیں۔ سرخ رنگ خو

 مت بھی سمجھا جاتا ہے۔ ملک کی اہم عمارات کے نام بھی اسی رنگ کی مناسبت سے ہیں مثلاَََ ریڈ اسکوائر وغیرہ۔علا

روسی لوگ بہت مہمان نواز ہیں وہ سیاحوں کا استقبال بہت تپاک سے کرتے ہیں اور ان کےلیے کھانے خاص روسی چائے کا اہتمام کرتے ہیں  

 ۔پاکستانی اردو ناول میں’’ اے غزالِ شب‘‘ کے حوالے سے روسی تہذیب و ثقافت کا جائزہ لیا گیاہے۔ 

"اے غزال شب"مستنصر حسین کا ناول قاری کو روس کی تہذیب، سیاسی تغیر، معاشی انقلاب، بین الاقوامی سیاست، ثقافتی ،جغرافیائی اور  

 والے  مذہبی شطرنج پر کھیلی جانے والی بازیاں جن میں بالاخر شکست عوام ہی کا مقدر بنتی ہے سے آگاہی فراہم کرتا ہے۔یہ ناول  روس سے ابھرنے

 کے بغیر مکمل  نزم کی تاریخ کا خاکہ بھی ہے اور اس کے عروج و زوال کی کہانی بھی۔ روسی تہذیب وثقافت کا جائزہ کمیونزم کے ارتقاء اور زوال کے ذکرکمیو

 نہیں ہوسکتاکیونکہ نظریات اور مادی ترقی تہذیبی عناصر کی تکمیل میں اہم کردار ادا کرتے ہیں۔ بقول احتشام حسین: 

جتماعی زندگی  "تہذیب ایک ملک کے فنون لطیفہ اور فلسفیانہ خیالات طرز معاشرت، مادی ترقی اور زندگی کے متضاد اور متصادم عناصر کو متوازن بنا کر ا

میں ایک خوشگوار احساس پیدا کرنے سے الگ کوئی چیز نہیں۔"

 (۹۵ )

 

کو متاثر  اس تعریف کے مطابق فنون لطیفہ اور فلسفیانہ خیالات کو تہذیب کے عناصر قرار دیا گیا۔ کمیونزم کا فلسفہ روس سے ابھرا اور پوری دینا  

 کر گیا۔ روسی معاشرہ میں اس فلسفے کے تحت انقلاب آگیا۔ 

کمیونزم کے فلسفہ کے حامی استحصال سے پاک معاشرے کے قیام کے خواہاں تھے۔ تمام سماجی ذرائع پیداوار کو استعمال کرتے ہوئے  

  معاشرے سے بھوک ننگ اور غربت کا مکمل خاتمہ کر کے روزی کمانے کی ذلت آمیز مزدوری سے نجات اور محنت کو تخلیق اور تسخیر کائنات کے لیے 

 خواہاں تھے۔ ان کے مطابق انسانوں کی اکثریت چند لوگوں کی مراعات اور عیاشیوں کےلیے مزدوری اور غلامی کرنے پر مجبور ہوتی  مفید بنانے کے

  نزم" کا فلسفہ ہے۔ ان کی محنت کا فائدہ یہ مراعات یافتہ طبقات اٹھاتے ہیں اور یہ لوگ نسل در نسل غلامی ،بھوک ذلت کی چکی یوں پستے رہتے ہیں۔"کمیو

ان پسے ہوئے طبقات کو ان کی زبان ،عزت نفس،قسمت اور بے پناہ طاقت سے آگاہی دینے کے لیے تھا۔ روس میں لینن کی قیادت نے عوام میں  

ل میں  ی کنٹروبیداری کی لہر دوڑا دی۔ انہوں نے اس وقت کی "زار شاہی" سرمایہ دارانہ حکومت کا تختہ الٹ کر تمام ذرائع پیداوار محنت کشوں کے جمہور 

دے دیے۔ یوں کمیونزم کے نظریات کے تحت قدیم روسی تہذیب وثقافت زوال پذیر ہوکر انقلاب کے بعد نئے انداز سے سامنے آئی۔ مستنصر حسین  

 تارڑ،"اے غزال شب" میں اس زوال کی وجوہات کی یوں نشاندہی کرتے ہیں:

جاتا ہے تو "جب کبھی کوئی عظیم تہذیب زوال پذیر ہوتی ہے۔۔۔ ایک نظام سرنگوں ہوتا ہے۔ ناکارہ اور بیکار ہوکر تاریخ کے کوڑے دان میں پھینک دیا  

ہیں اور ان کی  اس تہذیب اور نظام کے جتنے بھی کل پرزے ہوتے ہیں ان کے سواجو گرگٹ کی مانند رنگ بدل لیتے ہیں وہ سب ناکارہ اور بیکار ہوجاتے  

م  جگہ نئے لوگ آجاتے ہیں۔ حکومت ثقافت اور صحافت میں یہاں تک کہ ادب اور مصوری میں بھی .....جیسے سٹیٹ ٹیلی ویثرن پراپنےفرائض سرانجا 

کا نور حاصل کر کے اس کی  دینے والے جتنے بھی پرڈیوسر یا ڈرامہ نویس تھے۔ وہ پارٹی کی ہدایات اور مارکس اور لینن کے خیالات اور تحریروں سے آگہی  

وقت    روشنی میں مزدوروں اور دہقانوں کی حکمرانی کے سرخ سویرے اپنے ڈراموں میں تشکیل دیتے تھے جن کے ہر منظر میں انقلابی گیت الاپتی ہمہ

 ہمیشہ ایک سرخ سورج طلوع ہو رہا  مسکراتی دہقانی عورتیں اور درانتیاں فضا میں بلند کیے ہوئے مضبوط بدن مزدور ہوا کرتے تھے۔ ان کے پس منظر میں

ہوتا تھا" 

 (۹۶ )

 

سرخ رنگ انقلابی نشان کے طور پر کمیونزم روس کی ثقافت کی اہم علامت بن گیا جو کمیونزم کے مخالفین کے لیے ایک خطرے کی علامت بھی  

ن  ن،ازبکست سمجھا جاتا تھا۔ روس کی وسیع وسعتیں دنیا بھر میں غربت اور ذلت کے مارے ہوؤں کو اپنی راغب کرنے لگیں اور یو کرائن،سائبریا،قزاکستا

میں  اور بیرون روس سے آنے والے دہقانوں کے لیے "ماسکو" شہر ایک مقدس زیارت کا روپ دھار چکا تھا۔ یہ لوگ انسانی تاریخ کے ایک مقدس شہر  

ع اکٹھا ہوتے۔ دنیا کو بدل دینے کی مشترکہ جدو جہد میں حصہ لینے کےلیے انقلاب کی راہ ہموار کرنے کےلیے یہ لوگ "سرخ چوک"میں عظیم اجتما 

 کرتے تھے ۔ 

 بقول مصنف: 

ن "سرخ چوک روسیوں کے لیے صرف کرسمس ٹاور،ایک پیاز نما گنبدوں والے کلیسا اور پتھریلے فرش کا نام نہیں۔ یہ ان کے دل میں زندگی کا خو

گیا کہ کر    بھرنے والی ایک پھڑکتی ہوئی رگ ہے جس کے بغیر ماسکو شہر کا تصور بھی نہیں کیا جاسکتا۔کمیونسٹ راج میں ایک مقدس معبد کی شکل اختیار

ہ ایمان نہ کریملن کی فصیل کے سائے میں عظیم لینن کا حنوط شدہ بدن ایک شیشے کے شوکیس میں لاکھوں زائرین کی اس آخرت کا سامان کرتا تھا جس پر و

رکھتے تھے... " 

 (۹۷ )

 

مصنف طنز کرتے ہوئے کمیونسٹ انقلابیوں ، ان کے عظیم اجتماعوں اور  ان کی عقیدت کو بیان کرتے ہیں۔ اس ہجوم میں شامل غیر ملکیوں کو  

نفرت سے تشدد کا نشانہ بنانے والے کمیونزم کے مخالف روسیوں کے جذبات بھی بیان کرتا ہے جو نفرت کے شعلوں سے لبریز ہوتے تھے۔ انہی 

ں  ں میں ناول کے اہم کردار جو انقلاب کی غرض سے پاکستان سے روس منتقل ہوگئے تھے۔ وہ اپنی زندگی کی نئی ڈگر طے کرنے کےلیے روسی لڑکیواجتماعو

 کے سحر میں گرفتار ہوجاتے ہیں ۔ 

تارڑ بیرونی دنیا میں سب سے پہلے روس کے ذریعے متعارف ہوئے۔ اسی لیے واحد غائب کے روپ میں ناول نگار ناول کی تخلیق کے دوران 

ء میں وہ ماسکو سٹیٹ یونیورسٹی کی دعوت پر منتخب ادبی    2007اپنی ذات سے شعوری یا غیر شعوری انداز میں گریز نہیں کر پائے۔ چند برس بیشتر  

الے  ت پر لیکچر دینے گئے۔ روس اور اس سے ملحقہ علاقوں میں ان ممالک میں جہاں اشترا کی نظریات پھیلے ،وہاں یہ پاکستان سے تعلق رکھنے و موضوعا

ی اور  ان افراد سے ملے جو چار پانچ دہائیاں قبل انقلاب کی غرض سے کمیونزم کے جھنڈے گاڑنے روس گئے اور نوجوانی کی ساری طاقت ،عزائم کی بلند

 جوش وجذبہ دے کر بھی تہی دست کے نہی دست رہے یہی اس کہانی کے اہم کردار ہیں ۔ 

 بقول ڈاکٹر قرۃ العین طاہرہ: 

"Unity of imperesion   لیے اس ناول میں مختلف کردارمختلف کہانیوں کےساتھ نمودار ہوتے ہیں لیکن ان سب کا مسئلہ ایک ہے۔ ایک مرکزی

نمایاں ہے ان کے کردار اپنی ذات اور اپنے مفاد  commitmentخیال سے پانچ سات کہانیاں پھوٹتی ہیں۔ اس ناول میں مستنصر کی اپنے موضوع سے 

کی بجائے اپنے مقصد اپنے نظریے سے گہری وابستگی رکھتے ہیں۔" 

 (۹۸ )

 

بھی ناول نگار اس کہانی کے ذریعے یہ واضح کرتے ہیں کہ کمیونزم کو نجات دہندہ تصور کرنے والے ہندوستانی اور پاکستانی شاعر ادیب قوم کو  

ر کر لیتے ختیا گمراہ کرتے تھے اور خود بھی گمراہ ہوئے۔ ناول کے انقلابی کردار کمیونزم سے اس حد تک متاثر تھے کہ وہ اپنے مذہب سے بھی رو گردانی ا

سلام اور قالب ہیں۔ روسی ثقافت کو مکمل طور پر اپنانے کی کوشش کرتے ہیں۔ ان  میں  کراچی کا عارف نقوی،بورے والا کا ظہیر الدین،لاہور کا مصطفیٰ ا

انَ گنت روات کے بھی مالک بن  ،لائل پور کا وارث چودھری امل ہیں جو اپنے خوابوں کی تکمیل کےلیے روس کی سرزمین پر کئی دہائیوں سے آباد تھے۔  

  چکے تھے لیکن روسی معاشرہ اور ان کی  بے ڈھب بیویاں انہیں عزت دینے کےلیے تیار نہیں تھے ۔ روسی ثقافت انھیں اپنے اندر جذب کرنے سے 

 انکاری تھی۔ 

 بقول اشفاق احمد ورک : 

رنگ   " یہ ناول ایسے کرداروں کا المیہ ہے جنہوں نے سبز اسلامی رنگ ترک کر کےخود یہ سرخ رنگ چڑھانے کی کوشش کی۔ لیکن پھر اس سرخ انقلابی

 ایک دنیا کو میںپہ نیلا سرمایہ دارانہ رنگ چڑھنےلگا۔ یہ ناول تیزی سے آتی سماجی تبدیلیوں میں پھنسے کرداروں کا المیہ ہے۔ مستنصر حسین تارڑ نے اس  

می تہذیب  پاگل کر دینے والے نام نہاد سرخ سویرے کے ڈھول کا پول یوں نہایت سلیقےسے کھولا ہے اور لینن و مارکس کو آخری رہبر ورہنما جان کر قو 

اور آبائی مذہب سے بدظن وباغی ہوجانے والے لوگوں کے شکستہ ارمانوں کی نہایت دل دوز تصویر کشی کی ہے۔ "

 (۹۹ )

 

سرخ انقلاب سے متاثر ہوکر روسی عوام نے مذہب سے رخ پھیر لیا تھا لیکن جیسے ہی سرخ سویرے" کا سورج غروب ہوا لوگ پوری شدت 

سے مذہب کی طرف مائل ہوگئے۔ مذہب کےاثرات ثقافت پر بہت گہرے ہوتے ہیں۔ مذہبی عقائد اور اعمال جب زندگیوں کا وظیفہ بن جائیں تو وہ  

ہے جس پر مذہب کا رنگ غالب ہوتا ہے۔ چنانچہ روس میں بہت زیادہ تعداد میں"چرچ"تعمیر ہونے لگے۔ درانتی اور ہتھوڑے پر    ثقافت پیدا ہوتی

 صلیب غالب آنے لگی۔ یہاں تک کہ حکومت میں شامل نظریاتی کٹر کمیونسٹ اور ملحد لوگ بھی ان دنوں زرق برق شاہانہ لباس لاٹ پا دریوں کے

کے لبادوں کو عقیدت سے بوسے دیتے اور مذہب سے وابستگی ظاہر کرنے لگے۔ روسی عوامی نظریات میں تبدیلی آنے لگی تھی۔ وہ    سامنے جھکنے لگے۔ان

 وں کی ثقافت سے اکتا کر وہ امریکی ثقافت کے دلدادہ ہورہے تھے۔ امریکی مزاحیہ شوز امر

  

یکی پاپ  کسانوں، مزدوروں ،کدالوں ،ہتھوڑوں اور دران

متحدہ روس کی    سٹارز، اور "بے واچ"کی برہنہ خواتین کی بے حیائی کے شیدائی ہورہے تھے۔ امریکی کلچر کی یلغار نے روسی ثقافت کو متاثر کردیا تھا اور

 بجائے کئی ممالک وجود میں آگئے جن کے مسائل میں غربت سرفہرست تھی۔

 چلاتی تارڑ نے روسی تہذیب کی پر وردہ عورت کو توانا اور مستحکم دکھایا ہے جو ایک دھانسو قسم کی مردانگی کی حامل ہے۔ وہ کھیتوں میں ٹریکٹر

 مرد کے برابر ہے، ٹیکسی ڈرائیور ہے، دریائے ماسکو میں لنگر انداز سٹیمروں سے وزنی گانٹھیں اور کریٹ کمر پر ڈھوسکتی ہے۔ روسی تہذیب میں عورت کو

انا درجہ دیا جاتا ہے۔ یہاں تک کہ ماسکو کے مرکزی چوک میں جہاں ایک شاندار مجسمہ سوشلسٹ انقلاب کی نمائندگی کرتا ہوا نصب ہے۔ اس میں تو

 ہیں۔ زندگی کا ساتھی بدن کے مزدور کے ساتھ برابر میں ایک عورت درانتی تھامے کھڑی ہے۔ عورتیں مردوں کی طرح روس کی قومی الکوحل واڈ کا پیتی

انہیں وہ عزت نہیں    چننے میں بھی انہیں پورا اختیار دیا جاتا ہے۔ یہ عورتیں ایشیائی مردوں پر فدا ہوکر ان سے ازدواجی تعلقات تو قائم کر لیتی ہیں لیکن

اپنے اندر جذب نہیں کرتی انہیں بیگانگی کا احساس    دیتیں جو روسی نژاد مردوں کو حاصل ہوتی ہے۔ روسی تہذیب اجنبیوں اور غیروں کو کبھی مکمل طور پر

 دلاتی رہتی ہے۔ 

تارڑ نے روس میں سوشلسٹ انقلاب اس کے زوال،روسی عوام کی نفسیات ،ان کے طرز زندگی ،روسی مصنوعات اور عالمی سازشوں کے  

روشناس    حقائق سے قارئین کو آگاہ کیا ہے۔ چونکہ ادب ثقافتی اظہار کا ذریعہ ہوتا ہے مصنف نے روسی زبان اور روسی قوم کی تہذیبی تاریخ سے بھی

وہ تہذیب جسے کیمونزم کی زبر دست پشت پناہی حاصل تھی وہ ایک زمانے سے آگے نہ بڑھ سکی اور بہت سی سماجی خرابیوں کو جنم دے کر  کروایا ہے۔  

 ماضی کی یادوں کا حصہ بن گئی۔ 

پاکستانی ناول نگاروں نے دنیا کے دیگر ممالک میں رائج تہذیب و ثقافت کی نمایاں خصوصیات کوانفرادیت کے پیرائے میں اُردو ناول کے  

شروں کہ ان معاکینوس پر منتقل کیا ہے جس سے اُردو ناول کا دامن متنوع تہذیبی و ثقافتی رنگوں سے مزین ہو گیا ہے۔ اس باب میں یہ تجزیہ کیا گیا ہے  

ن، عراق، کے طرزِ زندگی، طرزِ فکر و احساس اور سماجی اقدار کو ناول کی وساطت سے ارُدو ادب کے قارئین تک کس طرح پہنچایا گیا ہے۔ مغرب ، ایرا

 پاکستانی اُردوناول  سعودی عرب، افغانستان، فلسطین اور روسی تہذیب و ثقافت کے مختلف پہلوؤں کا تجزیہ اُردو ناول کے حوالے سے کیا گیا ہے۔ اگرچہ

لیے اس  مقالے  کے موضوعات میں دنیا کے دیگر ممالک کی ثقافتیں بھی زیر بحث آچکی ہیں لیکن طوالت کی وجہ سے تمام کا جائزہ لینا ممکن نہیں تھا۔ اس  

 میں نمایاں ناولوں میں بیان  کردہ عالمی تہذیبی و ثقافتی تنوع کو ہی موضوع بنایا گیا ہے۔ 

 حوالہ جات 

1. http://www.marnist.pk, History labour movement, Marxist Education Dated: 07-11-
2019, Time: 4:52PM 

